
He aha
Te Mate Whänau Tamariki

E toru ngä momo mate hauora hinengaro ka puta mai i muri i te whakawhänau
tamaiti.  E tino kitea ana te pouri a te whaea i muri i te whakawhänau tamaiti
mö tëtahi wä poto. Ko te tikanga, käore e roa te noho mai o tënei pouri.  Ko 
te mate whänau tamariki, he mate kino rawa atu, ka noho i runga i te whaea
mö tëtahi wä roa.  Ko te mate ähotea whänau tamariki, he mate käore e kitea
nuitia ana, ä ka kitea ngä tohumate mate ähotea (kei tëtahi ao kë).

He aha te pütake o te mate whänau tamariki?
Käore i te tino möhiotia te tino pütake o te mate whänau tamariki.  Ki ngä 
wähine katoa, ko te whakawhänau tamariki tëtahi o ngä mahi taumaha o ngä
mahi katoa, me te nui o ngä whakarerekëtanga me ngä wä köhukihuki, tae 
atu ki te wä whakawhänau anö.  Mö ngä wähine e puare ana ki te pouri me 
te mate ähotea, he nui ake te mörea nä te kore moe me ëtahi atu ähua 
köhukihuki.

Rapua ëtahi tikanga e tika ana mähau.  He tangata kë, he tikanga kë,
engari he hikoinga nui i runga i te ara ki te oranga.

Me pëhea te tuku haumanu?
Ka tukua te haumanu i runga anö i te hiahia o te wahine me te momo mate.
Ko ngä ähua nui e tae atu ana ki te tohutohu me te whakamöhio ki te ähua 
o te mate, te tuku haumanu me te tautoko hoki i te whakaoranga. Ka tukua 
pea te rongoa ärai pouri, te rongoa ärai mate ähotea ränei mënä e pängia 
ana te wahine ki te mate ähotea whänau tamariki, ä i ëtahi wä, te noho i rö 
hohipere.

He aha ngä tohu?
Ko ngä tohumate o te mate whänau tamariki, e tae atu ana ki te aronganui 
pouri rawa ka noho tonu;  te mukäkä; te hiringa kore; te kore e kai me te moe;
käore e ähei ki te tiaki pai i te tamaiti hou, ä he whakaaro räwakiwaki me te 
hiahia mate.  Ka kitea te rerekëtanga o te mate ähotea whänau tamariki i roto
i ngä tohumate mate ähotea (whakapono me te whakaaro mai i te ao kë), 
täpirihia ana ki te aronganui pouri, harikoa rawa ränei.

PÜRÄKAU: Ka ähei te wahine ki te puta wawe i te mate whänau tamariki.
TIKA: He patu hiahia te pouri.  E tino hiahia ana te nuinga o ngä wähine
e pängia ana ki te mate whänau tamariki ki te whakaora i a rätau anö.



Ko wai ka pängia ki te mate whänau tamariki?
10 ki 15 örau o ngä wähine katoa ka pängia ki te mate whänau tamariki i roto 
i ngä marama tömua i muri i te whakawhänau tamaiti. Ka hia kë ngä take e 
whakamörearea ai te wahine ki te mate nei. Ka tae atu ënei ki te pouri i mua 
me ëtahi atu raruraru hauora hinengaro; te kore o te tautoko ä-iwi; ngä 
pöauautanga whakawhänau; me ëtahi atu ähua köhukihuki hei tauira, te kore 
moni, te rapu whare. Käore e tino kitea ana te mate ähotea whänau tamariki. 
Tahi o ngä wähine 500 e hapü ana, ka pängia ki te mate ähotea whänau tamariki.

Kei whea ëtahi atu pärongo?
Te Tüäpapa Hauora Hinengaro o Aotearoa
Mental Health Foundation of New Zealand
mö ngä rauemi, ripene whakaata, pukapuka me ëtahi atu körero.
81 New North Road, Eden Terrace, Tämaki-makau-rau
Waea: (09) 300 7010
Waea Whakaahua: (09) 300 7020
Imera: resource@mentalhealth.org.nz
Ipurangi: www.mentalhealth.org.nz
(Tirohia �information� mö te roanga atu o te whakaaturanga o te mate
whänau tamariki)

Te waea mätua me te tohutohu a Barnados
Waea: 0800 4 PARENT (0800 472 7368)

Pokapü Mätua Tämaki-makau-rau (Parent Centres Auckland Inc)
Waea: (09) 625 0065
He röpü tüao ä-motu e whakahaeretia ana e ngä mätua mö ngä 
mätua me ngä tamariki

Whänau/Hoa: Äwhinatia te wahine ki te äta kite i te köhukihuki me te
kimi tikanga hei äwhina i a ia.  Mä te äwhina ki te whakaoti mahi i te
käinga ka mämä ake öna taumahatanga.

KIA RAPU WAWE I TE ÄWHINA!

Whänau: Me ako koutou i te ähua o tënei mate, te tuku haumanu me te
tautoko hoki i te whakaoranga.


